
Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը և «Պետական գույքի կառավարման մասին» Հայաստանի Հանրապետության օրենքի 25-րդ հոդվածը՝ Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) հաշվեկշռում հաշվառված, պետական սեփականություն հանդիսացող՝ Հայաստանի Հանրապետության Սյունիքի մարզի Գորիս համայնքի Շուռնուխ գյուղում գտնվող անշարժ գույքը (թվով 13 բնակելի տներ և անասնաշենքեր),  ինչպես նաև  դրանց զբաղեցրած, օգտագործման և սպասարկման համար հատկացված հողամասերը (այսուհետ՝ Գույք) նվիրել քաղաքացիներին (այսուհետ՝ Նվիրառուներ) համաձայն հավելվածի։ 
2. Կոմիտեի նախագահին` սույն որոշումն ուժի մեջ մտնելուց հետո եռամսյա ժամկետում Նվիրառուների հետ կնքել սույն որոշման 1-ին կետում նշված Գույքի նվիրատվության պայմանագրեր` դրանցում նախատեսելով, որ պայմանագրերից բխող գույքային իրավունքների պետական գրանցման և նոտարական վավերացման ծախսերը ենթակա են իրականացման Կոմիտեի միջոցների հաշվին:

